
發表之劑 

升麻葛根湯《錢乙方》陽明升散。 

原文 

升麻葛根湯錢氏，再加芍藥甘草是，陽明發熱與頭疼，

無汗惡寒均堪倚，亦治時疫與陽斑，痘疹已出慎勿使。 

 

註釋 

升麻三錢、葛根、芍藥各二錢、甘草(炙)一錢。○輕可去實，辛能達表。故

用升、葛發散陽明表邪。陽邪盛則陰氣虛，故加芍藥斂陰和血，升麻、甘草升陽

解毒，故亦治時疫。及目痛、鼻乾、不得臥等證。痘疹已出者用之恐升散，重虛

其表也。 

 


